
44 günlük Vətən müharibə-
sində qazanılan tarixi Zəfərin 
təməli illər öncə diplomatik  
cəbhədə atılmışdı. Qələbənin 
siyasi və hüquqi zəmini bey-
nəlxalq tribunalarda, diploma-
tik danışıqlarda, Azərbaycanın 
həyata keçirdiyi regional la-
yihələrdə qoyulmuşdu. Prezident 
İlham Əliyevin uzun illər ərzin-
də apardığı məqsədyönlü xarici 
siyasət 2020-ci ilin sentyabrına 
qədər Azərbaycanın mövqelərini 
əhəmiyyətli dərəcədə gücləndir-
mişdi.

Bu siyasətin mühüm is-
tiqamətlərindən biri Azərbay-
canın regionun əsas iqtisadi və 

nəqliyyat mərkəzlərindən biri 
halına gəlməsi idi. Bakı-Tbili-
si-Ceyhan, Bakı-Tbilisi-Ərzu-
rum, Bakı-Tbilisi-Qars və Cə-
nub Qaz Dəhlizi kimi strateji 
layihələr yeni əməkdaşlıq xəritə-
si yaratdı. Ermənistan isə işğal 
siyasətini davam etdirdiyi üçün 
bu imkanlardan kənarda qaldı. 
Azərbaycan iqtisadi gücünü və 
beynəlxalq tərəfdaşlıqlarını ar-
tırdıqca iki ölkə arasındakı im-
kanlar fərqi də böyüyürdü.

Digər mühüm istiqamət Qara-
bağ məsələsində Azərbaycanın 
mövqeyinin beynəlxalq hüquqa 
söykənməsi idi. BMT Təhlükə-
sizlik Şurasının qəbul etdiyi 

qətnamələr işğal olunmuş Azər-
baycan ərazilərindən qüvvələrin 
çıxarılması tələbini ehtiva edir-
di. Prezident həmin sənədlərin 
icrasını beynəlxalq gündəlikdə 
saxlamaqla, Azərbaycanın əra-
zi bütövlüyü prinsipini bütün 
mötəbər platformalarda ardıcıl 
şəkildə müdafiə edirdi. 

Dövlət başçısının diplomatik 
mübarizəsinin ən yaddaqalan 
səhifələrindən biri 2019-cu ilin 
oktyabrında Valday Beynəlxalq 
Diskussiya Klubunda yazıldı. 
Ermənistanın baş naziri Nikol 
Paşinyanın “Qarabağ Ermə-
nistandır və nöqtə” bəyanatına 
Azərbaycan Prezidenti dünya-

nın gözü qarşısında “Qarabağ 
Azərbaycandır və nida işarəsi” 
sözləri ilə cavab verdi. Bu ifadə 
qısa müddətdə Azərbaycanın 
Qarabağ məsələsində siyasi ira-
dəsinin rəmzinə çevrildi.

Bir neçə ay sonra diplomatik 
mübarizənin daha bir mühüm 
səhnəsi Münxen oldu. 2020-ci 
ilin fevralında Münxen Təh-
lükəsizlik Konfransında İlham 
Əliyevlə Nikol Paşinyanın canlı 
debatında Azərbaycan Prezidenti 
ölkəmizin mövqeyini dünya au-
ditoriyası qarşısında təqdim etdi. 
Qarabağ məsələsi ilk dəfə bu sə-
viyyədə iki ölkə rəhbərinin açıq 
debatı formatında beynəlxalq ic-

timaiyyətin qarşısına çıxarıldı.
2020-ci il sentyabrın 27-də 

müharibə başlayanda Azər-
baycan döyüş meydanına artıq 
diplomatik baxımdan hazırlıqlı 
dövlət kimi daxil oldu. Ölkənin 
ərazi bütövlüyünü dəstəkləyən 
beynəlxalq hüquqi baza mövcud 
idi, strateji tərəfdaşlıqlar forma-
laşmışdı, Azərbaycan regionun 
aparıcı iqtisadi və siyasi aktor-
larından biri kimi qəbul edilirdi. 
İlham Əliyevin dövlət başçısı 
kimi qurduğu siyasi strategiya 
ilə Ali Baş Komandan kimi rəh-
bərlik etdiyi hərbi əməliyyatlar 
Azərbaycanı Qarabağına qovuş-
durdu. 

Azərbaycan və Türkiyə respublikalarının Daxili İşlər nazirlikləri arasında Bakıda 
keçiriləcək polis əməkdaşlığı üzrə 9-cu işçi görüşdə iştirak etmək üçün Türkiyə-
nin Daxili İşlər Nazirliyinin emniyet genel müdiri Ali Fidanın rəhbərlik etdiyi 
nümayəndə heyəti ölkəmizə səfərə gəlib.  

2020-ci il sentyabrın 27-də səhərimiz müharibə xəbəri ilə açılanda son onillik-
lərdə torpaqlarımızın işğal tarixləri ilə dolmuş təqvimimizdə də yeni səhifə açıl-
mışdı. Ermənistan silahlı qüvvələrinin növbəti təxribatından sonra Ordumuz əks 
hücuma keçmişdi. Müharibənin qan, itki, ağrı olduğunu hamımız bilirdik, amma 
illərlə gözlədiyimiz gün də həmin gün gəlmişdi. Torpaqlarımızın azadlığı uğrunda 
Vətən müharibəsi başlamışdı! 

Daxili işlər 
naziri vətəndaş 
qəbulu keçirəcək

“Diqqət, 
uşaqlar!”

Təhlükə bizdən 
uzaq deyil

Sofiyada 
çempionluq 
sevinci

İki ölkənin Daxili İşlər nazirlikləri arasında 
əlaqələr yüksək səviyyədədir

Vətən müharibəsində ön cəbhədə əsgər,  
arxa cəbhədə polis mübarizə aparırdı  

Sentyabrın 29-da Azərbaycan Respublikasının 
Prezidenti İlham Əliyev İran İslam Respublika-
sının Prezidenti Məsud Pezeşkianı ad günü mü-
nasibətilə təbrik edib. 

Telefon danışığı zamanı dövlət başçıları Biş-
kekdə keçirilmiş son görüşlərini və həmin görüş-
də müzakirə olunan məsələləri də məmnunluqla 
xatırlayıblar. Azərbaycan Hökuməti nümayəndə 
heyətinin hazırda İranda səfərdə olduğu və səfər 
çərçivəsində ikitərəfli münasibətlərin gündəliyin-
də duran məsələlər üzrə müzakirələrin aparıldığı 
qeyd edilib. 

Azərbaycan Prezidenti İlham Əliyev və birinci 
xanım Mehriban Əliyeva sentyabrın 27-də Anım 
Günü ilə əlaqədar Bakıdakı Zəfər parkında olub-
lar.

Dövlətimizin başçısı Zəfər abidəsinin önünə ək-
lil qoyub, şəhidlərin xatirəsini ehtiramla yad edib. 

Sonra birinci xanım Mehriban Əliyeva şəhid-
lərimizin xatirəsini dərin hörmətlə anıb. 

Gələn ay ölkəmizdə ilk dəfə 15 yaşadək oğlan 
futbolçular arasında təşkil olunacaq (U-15) dünya 
çempionatı və festivalına, həmçinin 2027-ci ildə 
keçiriləcək 20 yaşadək kişi futbolçular arasında 
dünya çempionatına (U-20) hazırlıq işləri yüksək 
səviyyədə aparılır. 

Bu fikirləri Prezident İlham Əliyev sentyabrın 
29-da FIFA-nın prezidenti Canni İnfantinonu qə-
bul edərkən söyləyib. 

FIFA prezidenti görüşdə Prezident İlham  
Əliyevə xatirə hədiyyələri təqdim edib. 

Sentyabrın 26-da Bakı Şəhər Halqasında For-
mula 1 Azərbaycan Qran-Prisinin əsas yarışı 
keçirilib. Prezident İlham Əliyev, birinci xanım 
Mehriban Əliyeva və ailə üzvləri yarışı izləyiblər.

Qeyd edək ki, sentyabrın 24-də start götürmüş 
Azərbaycan Qran-Prisinin 10-cu – yubiley yarışı 
“Mercedes”in pilotu Corc Rassellinin qələbəsi ilə 
başa çatıb. “Red Bull”dan Maks Ferstappen ikin-
ci, onun komanda yoldaşı İsak Hacar isə üçüncü 
olub.

Telefon danışığında 
ikitərəfli münasibətlərə də 
toxunulub  

Şəhidlərin xatirəsi 
ehtiramla yad edilib  

Prezident FIFA-nın 
prezidentini qəbul edib 

Prezident ailə üzvləri ilə 
əsas yarışı izləyib  

Prezident həmkarını 
təbrik edib 

Ali Baş Komandan 
Zəfər parkında  

Dünya çempionatına 
hazırlaşırıq 

Bakıda Formula 1 yarışı

Mahir diplomat, dahi sərkərdə   

Polis əməkdaşlığı 
çərçivəsində görüş 

Zəfərə aparan yol... 

Bir dəqiqəlik sükut, əbədi ehtiram...

Azərbaycanın ərazi bütövlüyü uğrunda mübarizədə can-
larını qurban vermiş şəhidlərimizin əziz xatirəsi sentyabrın 
27-də saat 12:00-da ölkəmizin bütün ərazisində bir dəqiqəlik 
sükutla yad olunub. Sükut dəqiqəsi zamanı dövlət bayraqları 
endirilib, nəqliyyatın hərəkəti dayanıb, avtomobillərdən səs 
siqnalları verilib.

Məşğulluq təminatı prioritetdir  

İşğaldan azad edilmiş ərazilərə köçürülən vətəndaş-
lardan 11 min 937-nin məşğulluğu təmin olunub. Ötən  
dövrdə Qarabağda və Şərqi Zəngəzurda 44 əmək yarmarkası 
keçirilib. 

MDB ölkələrinə məhsul ixracı artıb 

Bu ilin 8 ayında Azərbaycandan Müstəqil Dövlətlər Birliyi 
ölkələrinə 1 milyard 349 milyon 83,14 min dollar dəyərində 
məhsul ixrac olunub. Bununla bağlı Dövlət Gömrük Ko-
mitəsindən bildirilir ki, bu göstərici ötən ilin analoji dövrü 
ilə müqayisədə 13,4 faiz və ya 159 milyon 205,87 min dollar 
artım deməkdir.

Kibertəhlükəsizlik üzrə təlimlər başlayır 

Azərbaycanda gələn aydan etibarən 30 min dövlət qulluq-
çusunun süni intellekt və kibertəhlükəsizlik üzrə təlimlərə 
cəlb olunmasına başlanılacaq. Proqramın gələcəkdə bütün 
dövlət sektorunu, daha sonra isə əhalini əhatə edəcəyi nəzərdə 
tutulur. 

Yerli elektrik mühərrikli avtobuslar   

Azərbaycanda elektrik avtobuslarının bir hissəsi artıq 
Sumqayıt Sənaye Parkında yığılır. Çinin “BYD” şirkəti ilə 
əməkdaşlıq çərçivəsində reallaşdırılan layihənin investisiya 
dəyəri 29 milyon manatdan çoxdur. Müəssisədə 600 nəfərin 
işlə təmin edilməsi və ildə 250-300 ədəd elektrik avtobus 
yığımı aparılacaq.  

Bu küçələr piyadalaşdırılır   

Bakıda həftəsonları avtomobillərin hərəkətinin məhdudlaş-
dırıldığı paytaxtın mərkəzi küçələrində tətbiq olunan qaydalar 
həftənin bütün günlərini əhatə edəcək. Dəyişikliklər Zərifə 
Əliyeva küçəsinin Rəsul Rza küçəsi ilə kəsişməsindən sonrakı 
hissəsinə, Əbdülkərim Əlizadə, Hacı Zeynalabdin Tağıyev, 
Tərlan Əliyarbəyov və Yusif Məmmədəliyev küçələrinə şa-
mil edilir.  

Polis əməkdaşlığı çərçivəsində görüş 

Nazir kursantları qəbul edib 

Zəfərə aparan yol... 

İki ölkənin Daxili İşlər nazirlikləri arasında əlaqələr yüksək səviyyədədir   

Onlar xarici dövlətlərin polis akademiyalarında hüquq təhsili alacaqlar  

Vətən müharibəsində ön cəbhədə əsgər, arxa cəbhədə polis mübarizə aparırdı 

Ali Fidan və onu müşayiət edən şəxslər Fəxri xiyabana gedərək xalqımızın 
ümummilli lideri Heydər Əliyevin əziz xatirəsini ehtiramla anıblar. Görkəmli 
oftalmoloq-alim, akademik Zərifə xanım Əliyevanın da xatirəsi anılıb, məzarı 
üzərinə gül dəstələri düzülüb.

Azərbaycan Respublikasının daxili işlər naziri general-polkovnik Vilayət 
Eyvazov Ali Fidan və onun rəhbərlik etdiyi nümayəndə heyəti ilə görüşüb.

Nazir Azərbaycan və Türkiyənin Daxili İşlər nazirlikləri arasında əlaqələ-
rin yüksək səviyyədə olduğunu məmnunluqla qeyd edərək, iki qardaş ölkənin 
hüquq-mühafizə orqanları arasında qarşılıqlı fəaliyyətin daha da genişləndi-

rilməsinin və birgə fəaliyyətin inkişaf etdirilməsinin əhəmiyyətini bildirib. O, 
polis əməkdaşlığı çərçivəsində keçirilən işçi görüşlərinin təcrübə mübadiləsinin 
aparılmasına, eləcə də praktiki fəaliyyətin səmərəliliyinin yüksəldilməsinə mü-
hüm töhfə verəcəyinə əminliyini ifadə edib.

Nümayəndə heyətinin rəhbəri Ali Fidan qəbula və göstərilən qonaqpərvərliyə 
görə minnətdarlığını bildirib. O, iki ölkənin aidiyyəti qurumları arasında əmək-
daşlığın səmərəliliyini yüksək qiymətləndirərək, qlobal təhdidlərə, o cümlədən 
cinayətkarlığın ayrı-ayrı növlərinə qarşı birgə mübarizənin əhəmiyyətini qeyd 
edib.

Görüşdə Türkiyə Respublikasının ölkəmizdəki fövqəladə və səlahiyyətli səfiri 
Birol Akgün iştirak edib.

Sentyabrın 24-də daxili işlər naziri 
general-polkovnik Vilayət Eyvazov 
beynəlxalq əməkdaşlıq çərçivəsində 
xarici dövlətlərin polis akademiyala-
rında hüquq təhsili almaq üçün ezam 
olunan kursantları qəbul edib.

Nazir həyatlarında ən əlamətdar gün-
lərdən biri - polis kursantı adına layiq 
görülmələri münasibətilə gəncləri təb-
rik edib, uğurlar arzulayıb.

Ölkə rəhbərliyinin gənclərə hər za-
man böyük diqqət və qayğı göstərdiyini 
xatırladan nazir yüksək mənəviyyatlı, 

işgüzar və istedadlı gənclərin ölkəmi-
zin ictimai həyatında təmsil olunmaları, 
onların dövlət idarəçiliyində xidmətdə 
irəli çəkilmələri üçün zəruri addımların 
atıldığını diqqətə çatdırıb.

Kursantlara Vətənimizin, eləcə də 
Azərbaycan Polisinin adını daim uca 
tutmağı, eyni zamanda, bilik və təcrü-
bələrini, peşəkar və fiziki hazırlıq sə-
viyyələrini artırmaları, daim öz üzərlə-
rində işləmələri, ən müasir informasiya 
texnologiyalarına yiyələnmələri tövsiyə 
edilib.

O gündən Müzəffər Ali Baş Koman-
dan İlham Əliyevin xalqa müraciətlə-
rini televiziya qarşısında səbirsizliklə 
gözləyərkən qələbə sorağı alacağımıza 
demək olar ki, hamı əmin idi. Sanki hər 
kəs eyni sualın cavabını gözləyirdi. Bu 
gün hansı kəndimiz, hansı yüksəkliyi-
miz, hansı şəhərimiz azad edildi?

Milli müqəddəratın həll edildiyi 
belə müharibələrdə mübarizə yalnız 
səngərdə getmir. Cəbhənin arxasında 
milyonlarla insan yaşamalı, işləməli, 
yollar açıq qalmalı, dövlət öz gündəlik 
fəaliyyətini davam etdirməlidir. Bütün 
bunların təmin olunmasının başlıca 
şərtlərindən biri isə təhlükəsizlikdir. Bu 
məsuliyyətin də böyük hissəsi daxili iş-
lər orqanlarının, konkret olaraq polisin 
üzərinə düşürdü.

►Ölkə bir yumruq kimi 
birləşəndə...

Müharibə zamanı güclü ordu qədər 
arxa cəbhədə əmin-amanlığın etibar-
lı əllərdə olması da həlledici şərtdir. 
Əsgər irəli gedərkən arxada qarışıqlıq 
yaranmamalı, ictimai sabitlik pozulma-
malı, cinayət və təxribat üçün boşluq 
qalmamalıdır.

44 gün ərzində gücləndirilmiş iş reji-
mində xidmət aparan Azərbaycan polisi 
küçələrdə, yollarda, yaşayış məntəqələ-
rində və mühüm obyektlərin ətrafında 
canlı sipərə dönmüşdü. Cinayətkarlıqla 

mübarizə, ictimai qaydanın qorunma-
sı, nəqliyyatın təhlükəsiz hərəkətinin 
təmin edilməsi müharibənin yaratdığı 
yeni şəraitə uyğun aparılırdı.

Ən ağır xidmət, təbii ki, cəbhəyə 
yaxın ərazilərdə idi. Ermənistan silahlı 
qüvvələri döyüş meydanından uzaq-
da yerləşən yaşayış məntəqələrini də 
hədəfə alırdı. Gəncə gecələr raket zər-
bələrinə məruz qalır, Bərdə bombala-
nır, Tərtər demək olar ki, hər gün atəş 
altında yaşayırdı.

Belə şəraitdə insanların təhlükəli 
yerlərdən uzaqlaşdırılması, hadisə yer-
lərinin mühafizəsi, yolların bağlanması, 
xilasetmə və digər xidmətlərin maneə-
siz fəaliyyəti üçün şərait yaradılması 
polisin ekstremal vəziyyətlərə hazırlı-
ğını ortaya qoyurdu. Adətən belə ağır 
anlarda polis forması dövlətin hadisə 
yerində, vətəndaşının yanında olduğu-
nun rəmzi sayılır... 

Daxili işlər orqanlarının Vətən mü-
haribəsindəki xidmətindən danışarkən 
döyüş meydanını ayrıca qeyd etmə-
liyik. Çünki Daxili İşlər Nazirliyinin 
Daxili Qoşunlarının hərbi qulluqçu-
ları Ordumuzun bölmələri ilə birlikdə 
döyüşlərə qatılıb, Azərbaycanın ərazi 
bütövlüyü uğrunda aparılan əməliyyat-
larda iştirak edirdilər. Bu haqq sava-
şında şəhidlik zirvəsinə ucalanlar da, 
Vətən uğrunda qan töküb yaralananlar 
da oldu. 

Müharibə vaxtı daxili işlər orqanla-
rının üzərinə düşən vəzifənin iki ayrı 
məkanı vardı. Biri səngər idi, digəri 
asayiş cəbhəsi. Birində düşmənlə üz-

üzə döyüş gedirdi, digərində müharibə-
nin ölkə daxilində sabitliyi sarsıtmasına 
imkan verilmirdi.

►İki cəbhədə mübarizə

2020-ci ilin payızını ağırlaşdıran 
başqa bir təhlükə də vardı. Dünya  
COVID-19 pandemiyası ilə üzləşmişdi. 
Müharibə başlayanda Azərbaycanda 
aylardır davam edən karantin rejimi 
hələ qüvvədə idi. Polis eyni vaxtda iki 
fövqəladə şəraitin yaratdığı vəzifələri 
yerinə yetirirdi.

Bir tərəfdə müharibənin tələb etdiyi 
təhlükəsizlik tədbirləri, digər tərəfdə 
pandemiyanın yayılmasının qarşısını 
almaq üçün tətbiq edilən məhdudiyyət-
lər vardı. Polis əməkdaşları səhiyyə iş-
çiləri ilə birlikdə karantin tədbirlərinin 
icrasında iştirak edir, müharibə şəraitin-
də ictimai təhlükəsizliyi qoruyurdular.

Obrazlı desək, iki od arasında xidmət 

aparmaq lazım gəlmişdi. Nə mühari-
bə pandemiyanı dayandırmışdı, nə də 
pandemiya müharibənin yaratdığı mə-
suliyyəti azaltmışdı.

►Qələbəyə doğru

Sonrakı günlər göstərdi ki, hər iki 
təhlükə qətiyyətli mübarizə qarşısında 
geri çəkiləcək. Əlbəttə, hərbi Zəfərin 
əsas qəhrəmanları Azərbaycan əsgə-
ri və zabiti idi. Onların arxasında isə 
bütöv bir dövlət mexanizmi işləyirdi. 
Polis də bu mexanizmin böyük mə-
suliyyət daşıyan əsas qüvvələrindən 
biri kimi 44 gün ərzində öz xidməti-
ni layiqincə yerinə yetirdi. Noyabrın  
10-da Zəfərə aparan yollardan biri sən-
gərdən keçirdi, digəri isə əmin-amanlı-
ğı qorunan, sabitliyi sarsılmayan arxa  
cəbhədən.

Daxili işlər naziri general-polkovnik Vilayət Eyvazov okt-
yabrın 7-də Şəki rayonunda növbəti vətəndaş qəbulu və polis 
orqanları, o cümlədən daxili qoşunlarda xidmət etmək arzu-
sunda olan gənclərin sıra baxışını keçirəcək.

Şəki Şəhər Rayon Polis Şöbəsinin inzibati binasında keçi-
riləcək qəbulda Şəki, Balakən, Zaqatala, Qax, Oğuz və Qəbələ 
rayonlarının sakinləri iştirak edə bilərlər.

Vətəndaşlar nazirliyin səlahiyyətlərinə aid məsələlərlə bağlı 
oktyabrın 6-dək yaşadıqları ərazinin polis orqanına, habelə 
nazirliyin “E-Polis” mobil tətbiqi, e-xidmet.mia.gov.az elekt-
ron xidmət portalı və sosial şəbəkələrdəki səhifələri vasitəsilə 
müraciət edə bilərlər.

Polis orqanları və daxili qoşunlarda xidmət etmək arzusunda 
olan namizədlərin sıra baxışı oktyabrın 7-də 08:00-da DİN 
Daxili Qoşunların Şəki şəhərində yerləşən hərbi hissəsində 
keçiriləcək.

Qeyd edək ki, qəbula və sıra baxışına gələnlərdən şəxsiyyət 
vəsiqəsi tələb olunur.

Daxili işlər naziri 
vətəndaş qəbulu 
keçirəcək 
Şəkidə qəbul 
və sıra baxışı olacaq 

R.Mehtiyev

(Əvvəli 1-ci səhifədə)

(Əvvəli 1-ci səhifədə)



Daxili İşlər Nazirliyinin Su Nəq-
liyyatında Polis İdarəsinin əmək-
daşları tərəfindən vətəndaşların 
etibarından sui-istifadə edərək on-
ların pul vəsaitlərini ələ keçirməkdə 
şübhəli bilinən E.Vəliyev saxlanılıb. 

Müəyyən edilib ki, o, bir vətən-
daşın övladını İsveçrədə işlə təmin 
edəcəyini vəd edərək 1 728 manat, 
digər şəxsdən isə istirahət komp-
leksində ev və qolf avtomobili ilə 
təmin edəcəyini vəd edərək 3 400 
manat alıb. E.Vəliyev, həmçinin, 
dəyəri 19 min manat olan qolf av-
tomobili nəqliyyat vasitəsinin ödə-
nişini sonradan edəcəyi vədi ilə əldə 
edərək sahibinin razılığı olmadan 8 

min manata başqa şəxsə satıb.
Aparılan araşdırmalarla onun mo-

bil telefonunda tanınmış şəxslərlə 
birlikdə olduğunu göstərən foto-
montaj edilərək hazırlanan şəkillər 
də aşkarlanıb. Müəyyən edilib ki, 
E.Vəliyev bu şəkillərdən istifadə et-
məklə özünü geniş əlaqələrə malik 
şəxs kimi təqdim edib və bu üsulla 
zərərçəkənlərin etimadını qazanıb.

E.Vəliyev Cinayət Məcəlləsinin 
müvafiq maddələri ilə şübhəli şəxs 
qismində saxlanılaraq istintaqa cəlb 
edilib, məhkəmənin qərarı ilə barə-
sində həbs qətimkan tədbiri seçilib. 

İstintaq tədbirləri davam etdirilir.

Bakı şəhərində polis əməkdaşları 
tərəfindən yol hərəkəti qaydaları-
nı davamlı şəkildə pozaraq digər 
hərəkət iştirakçılarının da sağlam-
lığı üçün real təhlükə yaradan “Su-
baru” markalı nəqliyyat vasitəsinin 
sürücüsü İ.Məmmədov saxlanılıb. 
Sürücü barəsində İnzibati Xəta-

lar Məcəlləsinin müvafiq maddə-
sinə əsasən inzibati protokol tərtib 
edilərək baxılması üçün aidiyyəti 
məhkəməyə göndərilib. Məhkəmə-
nin qərarı ilə İ.Məmmədovun sürü-
cülük hüququ 1 il müddətinə məh-
dudlaşdırılıb və o inzibati qaydada 
həbs edilib.

Paytaxtın Yasamal rayonunda 
polis əməkdaşlarının keçirdikləri 
tədbirlərlə bankomatdan pul çıxar-
maqda çətinlik çəkən vətəndaşların 
pul vəsaitlərini talamaqda şübhəli 
bilinən S.Rəşidzadə saxlanılıb.

Araşdırmalarla müəyyən edilib 
ki, o, əsasən yaşlı təqaüdçülərə ban-
komatdan pul çıxarmaqda kömək 
etmək adı ilə yaxınlaşaraq onların 
bank kartlarındakı vəsaitlərini ələ 

keçirib. S.Rəşidzadənin bu üsulla 
3 vətəndaşa məxsus ümumilikdə 
2400 manat pul vəsaitini taladığı 
müəyyən olunub.

S.Rəşidzadə Cinayət Məcəlləsi-
nin müvafiq maddələri ilə cinayət 
məsuliyyətinə cəlb edilib və barə-
sində məhkəmənin qərarı ilə həbs 
qətimkan tədbiri seçilib. 

İstintaq hərəkətləri davam etdi-
rilir.

Yardımlı Rayon Polis Şöbəsinin 
əməkdaşları tərəfindən narkotik 
vasitələrin dövriyyəsinə qarşı əmə-
liyyat həyata keçirilib. Tədbirlərlə 
hər üçü əvvəllər məhkum olunmuş  
V.Şahbazov, İ.Abışov və N.Məm-
mədli saxlanılıblar. Həmin şəxslər-

dən ümumilikdə 16 kiloqram narko-
tik və 1 340 ədəd narkotik tərkibli 
həb aşkarlanıb.

Faktla bağlı cinayət işi başlanılıb, 
saxlanılan şəxslər barəsində həbs 
qətimkan tədbiri seçilib. 

Araşdırma aparılır. 

Vədlər çox, əməl yox 

Avtoxuliqan həbs edildi  

Bankomatdakı “köməkçi” 

Polis Yardımlıda 
əməliyyat keçirib 

Polis dələduzluq edən şəxsi saxlayıb 

Təhlükəli sürücü məsuliyyətə cəlb edilib

O, yaşlı vətəndaşları aldadıb 
pulunu talayırmış

Narkotiklərin qanunsuz 
dövriyyəsinin qarşısı alınıb  

Polis Akademiyasında Anım 
Günü ilə bağlı silsilə tədbirlər təş-
kil olunub.

Tədbirlər çərçivəsində Azərbay-
can Ordusunun Zəfərlə nəticələnən 
uğurlu hərbi əməliyyatları barədə 
kursantlara ətraflı məlumat verilib. 
Silahlı qüvvələrin, eləcə də daxili 
işlər orqanlarının Vətən müharibə-
sində və lokal xarakterli antiterror 
tədbirlərində şəhid olmuş əməkdaş-

larının əziz xatirəsi ehtiramla anılıb.
Tədbirlərlə əlaqədar kursantlar 

Vətən müharibəsi şəhidlərinin dəfn 
olunduğu Hərbi Memorial Məzarlığı 
ziyarət edərək məzarları önünə gül 
dəstələri düzüb, şəhidlərin xatirəsini 
yad ediblər.

Akademiyanın  əraz is ində  
ağacəkmə aksiyası da keçirilib. Kur-
santların iştirakı ilə əkilən ağaclara 
aqrotexniki qulluq göstərilib.

Azərbaycan Respublikasının 
Daxili İşlər Nazirliyinin şəxsi 
heyəti Zəfər parkına gələrək 

44 günlük Vətən müharibəsində res-
publikamızın ərazi bütövlüyünün qo-
runması, bərpası və torpaqlarımızın 
işğaldan azad edilməsi uğrunda gedən 
döyüşlərdə şəhidlik zirvəsinə ucalan 
qəhrəman Vətən övladlarının xatirəsi-
ni ehtiramla yad ediblər, xatirə daşının 
önünə əklil və gül dəstələri qoyublar.

Yeni tədris ilinin başlaması ilə 
polis əməkdaşlarının ümumtəhsil 
müəssisələrində şagirdlərlə maa-
rifləndirici görüşlərinə start verilib.

Bu çərçivədə Quba, Şirvan, 
Lerik, Oğuz və Hacıqabulda yer-
ləşən ümumtəhsil müəssisələrində 
məktəblilərlə görüşlər keçirilib. 
Tədbirlərdə ərazi polis şöbələrinin 
əməkdaşları, müəllimlər və şagirdlər 
iştirak ediblər.

Görüşlərdə narkomaniyanın in-
san sağlamlığına, mənəvi inkişafına 
və gələcəyinə vurduğu zərərlərdən 
danışılıb. Narkotik vasitələrdən 
istifadənin ağır nəticələri barədə 
məktəblilərə məlumat verilib, ye-
niyetmələrin zərərli vərdişlərdən 
uzaq durmasının və sağlam həyat 
tərzinə üstünlük verməsinin vacib-
liyi diqqətə çatdırılıb.

Tədbirlərdə erkən nikahın doğur-

duğu sosial və hüquqi fəsadlara da 
toxunulub. Erkən yaşda ailə qurma-
ğın yeniyetmələrin təhsilinə, sağlam 
inkişafına və gələcək həyatına mənfi 
təsirləri barədə məlumat verilib.

Lerikdə keçirilən görüşdə kiber-
cinayətkarlıq mövzusu da müzakirə 
olunub. Şagirdlər internet mühitində 
rast gəlinən təhlükələr, kiberdələ-
duzluq üsulları və şəxsi məlumat-
ların qorunması qaydaları barədə 

məlumatlandırılıblar. Görüşlərdə 
Daxili İşlər Nazirliyinin Polis Aka-
demiyasına qəbul qaydaları, burada 
yaradılan təhsil imkanları və polis 
peşəsinin məsuliyyəti barədə də 
məktəblilərə məlumat verilib.

Tədbirlər zamanı narkomaniyanın 
fəsadlarını əks etdirən videoçarxlar 
nümayiş olunub, məktəbliləri ma-
raqlandıran suallar cavablandırılıb.

“Diqqət, uşaqlar!” aylığı çərçivə-
sində Baş Dövlət Yol Polisi İdarəsi-
nin əməkdaşları məktəblilərlə növ-
bəti maarifləndirici görüş keçiriblər.

Görüş zamanı şagirdlərlə yol 
hərəkəti qaydaları, piyada kimi 
təhlükəsiz davranış, svetoforun 
işarələri və küçə-yol şəbəkəsində 
qarşılaşa biləcəkləri risklər barədə 
söhbət aparılıb. Uşaqların mövzuya 
marağını artırmaq məqsədilə müxtə-

lif yol situasiyaları müzakirə olu-
nub, onların sualları cavablandırılıb.

“Diqqət, uşaqlar!” devizi altında 
Qusar Rayon Polis Şöbəsinin Dövlət 
Yol Polisi Bölməsinin təşkilatçılığı 
ilə rayonun 6 nömrəli tam orta mək-
təbində də görüş keçirilib.

Tədbirdə çıxış edən polis əmək-
daşları məktəblilərə yol hərəkəti 
təhlükəsizliyi, sürücü və piyada 
münasibətləri, nizamlanan və ni-

zamlanmayan piyada keçidlərindən 
düzgün istifadə, svetofor siqnalları-
nın tələbləri barədə ətraflı məlumat 
veriblər. Həmçinin velosiped və 
elektroskuter sürücülərinin, eləcə də 
sərnişinlərin riayət etməli olduqları 
qaydalar diqqətə çatdırılıb.

Sonda şagirdlərin mövzu ilə bağlı 
sualları cavablandırılıb, onlara yol 
hərəkəti təhlükəsizliyinə dair faydalı 
tövsiyələr verilib.

Qələbənin memarları... 

Ehtiramla anırıq 

Məktəblilər maarifləndirilir 

“Diqqət, uşaqlar!”  

Kursantlar Anım Günündə şəhidlərin xatirəsini yad etdilər

DİN-in şəxsi heyəti Anım Günü ilə bağlı Zəfər parkını ziyarət edib

Narkomaniya, erkən nikah və kibertəhlükələr barədə şagirdlərə məlumat verilib 

Şagirdlərə yolda təhlükəsiz davranış qaydaları izah olunur 

Aytən Tahirova

Təhlükə bizdən uzaq deyil 

İtən əşya cinayətin açarına çevrildi 

Yanlış arxayınlığın psixologiyası 

Kiçik detalın böyük əhəmiyyəti 

Maraqlıdır ki, insan çox vaxt təh-
lükənin mövcudluğunu bilir, başqala-
rının belə vəziyyətlərdə zərər çəkdiyini 
eşidir, hətta bununla bağlı xəbərdarlıq-
ları görür. Buna baxmayaraq, özünə 
gəldikdə “mənim başıma gəlməz” 
deyə düşünə bilir. Bu yanaşma psixo-
logiyada insanın özünü mənfi ha-
disələrdən müəyyən qədər kənarda 
görməsi ilə əlaqələndirilir. Şəxs təh-
lükəni qəbul edir, lakin onun nəticəsi-
nin məhz özünə toxunacağı ehtimalını 
aşağı qiymətləndirir. Belə olduqda eh-
tiyatlı davranmaq üçün daxili motiva-
siya da zəifləyir.

Təhlükə uzaqda 
görünəndə

İnsan eşitdiyi hadisəni çox vaxt 
əvvəlcə öz həyatından ayırır. “Belə 
şeylər başqalarının başına gəlir”, 
“Mən onsuz da diqqətliyəm”, “Məni 
aldatmaq çətin olar” kimi düşüncələr 
təhlükənin real olduğunu qəbul etmək-
lə yanaşı, onun özünə aid olmadığını 
düşünməyə imkan verir. 

Məsələn, dələduzluq hadisəsi barədə 
məlumat alan şəxs bunun necə baş ver-
diyini maraqla oxuyur. Lakin bir neçə 
gün sonra ona tələsik qərar verməyə 
məcbur edən mesaj göndərildikdə 
vəziyyəti həmin xəbərlə əlaqələndir-
mir. Çünki qarşı tərəf özünü inandırıcı 
təqdim edir, mesajda şəxsin adından 
istifadə olunur və ya “təcili” ifadəsi 
ilə düşünməyə vaxt qoyulmur.

Eyni hal digər təhlükələrə münasi-
bətdə də müşahidə oluna bilər. İnsan 

yolun hərəkət hissəsindən təhlükə-
li şəkildə keçən şəxsin qəza riski ilə 
üzləşəcəyini bilir, lakin özü tələsəndə 
qaydanı pozmağı əhəmiyyətsiz hesab 
edir. Həmin anda təhlükə nəzəri anla-
yışdan çıxaraq real seçim qarşısında 
dayanır və insan bəzən rahatlığını təh-
lükəsizlikdən üstün tutur. Burada əsas 
məsələ insanın təhlükəni ümumiyyətlə 
bilməməsi deyil. Əksinə, təhlükə barə-
də məlumatlı olmaqla təhlükənin öz 
başına gələ biləcəyini qəbul etmək 
eyni deyil.

“Mən onsuz da 
diqqətliyəm” düşüncəsi

Bəzən insan öz təcrübəsinə həddin-
dən artıq güvənir. “İndiyə qədər belə 
hal yaşamamışam”, “Mən insanları 
yaxşı tanıyıram”, “Bu cür şeylərə al-
dananlardan deyiləm” düşüncəsi yanlış 
təhlükəsizlik hissi yarada bilər. Halbu-
ki təhlükəli vəziyyətlər həmişə eyni 
formada ortaya çıxmır. 

Dələduzluq edən şəxslər, məsələn, 
qarşı tərəfin diqqətsizliyindən deyil, 
məhz onun etibarından və tələskən-
liyindən istifadə edə bilərlər. Bəzən 
isə insanı aldadan məlumatın özü 
deyil, hadisənin təqdim olunma for-
ması olur. Təhlükəsizlik baxımından 
ən riskli məqamlardan biri də insanın 
qərarı emosional vəziyyətdə vermə-
sidir. Qorxu, həyəcan, qəzəb və ya 
tələskənlik zamanı şəxs, normal hal-
da diqqət yetirəcəyi detalları nəzərdən 
qaçıra bilər. “İndi qərar verməliyəm” 
düşüncəsi yarananda isə qarşı tərəfin 

verdiyi məlumatı yoxlamaq əvəzinə 
tez hərəkət etməyə çalışır. 

Bu səbəbdən ehtiyatlı olmaq yalnız 
təhlükəni tanımaq demək deyil. Eh-
tiyatlılıq həm də insanın özünə “Bu, 
mənim də başıma gələ bilərmi?” sua-
lını verməsidir.

Təhlükəni özünə aid 
etmək ehtiyatı artırır

Maarifləndirici məlumatların əsas 
məqsədi də ona real riskləri vaxtında 
görmək imkanı yaratmaqdır. Hər xə-
bərdən sonra təşvişə düşmək nə qə-
dər düzgün deyilsə, heç bir təhlükənin 
özünə aid olmadığını düşünmək də bir 
o qədər yanlışdır. Gündəlik həyatda 
sadə bir vərdiş bir çox riskin qarşı-
sını almağa kömək edə bilər: qərar 
verməzdən əvvəl dayanmaq və və-
ziyyətə kənardan baxmaq. Qarşı tərəf 
niyə məni tələsdirir? Niyə bu məluma-
tı məndən gizli saxlamağımı istəyir? 
Nə üçün şəxsi məlumatımı tələb edir? 
Bu hərəkətin təhlükəsizlik baxımından 
nəticəsi nə ola bilər? Bu kimi suallar 
insanın emosional reaksiyadan daha 
düşünülmüş qərara keçməsinə imkan 
verir.

Polis əməkdaşlarının maarifləndirici 

çağırışlarının arxasında da məhz bu 
yanaşma dayanır. Vətəndaşın hüquqi 
və təhlükəsizlik baxımından məlumat-
lı olması hadisə baş verdikdən sonra 
nəticələri aradan qaldırmaqdan daha 
səmərəli qorunma vasitəsidir.

Təhlükənin qarşısını almağın ilk 
addımı isə çox vaxt mürəkkəb deyil. 
Sadəcə “mənim başıma gəlməz” dü-
şüncəsini “mən necə əmin ola bilərəm 
ki, baş verməz?” sualı ilə əvəz etmək 
kifayətdir. Bu sual insanı təhlükəni şi-
şirtməyə deyil, vəziyyətə daha diqqətlə 
yanaşmağa sövq edir.

Yəni qərar verməzdən əvvəl bir 
neçə saniyə dayanmaq, məlumatı 
yoxlamaq, qarşı tərəfin tələskənli-
yinə uymamaq və mümkün nəticələri 
düşünmək kifayət edir. Təhlükəsizlik 
insanın hər addımda şübhələnməsi 
və narahat olması demək deyil. Əsas 
məsələ real riskləri vaxtında görmək, 
təhlükəli vəziyyətlərdə tələskən qərar 
verməmək və ehtiyatlı davranmaqdır. 
Çünki təhlükəsizlik insanın bədbin 
düşünməsi deyil, əksinə, mümkün 
riski əvvəlcədən nəzərə alaraq daha 
düzgün seçim etməsidir. Hər hadisənin 
qarşısını almaq mümkün olmasa da, 
ehtiyatlı davranış bir çox hallarda insa-
nın özünü və yaxınlarını arzuolunmaz 
nəticələrdən qorumasına imkan verir.

Cinayət hadisəsinin araş-
dırılması zamanı diqqət-
dən kənarda qalan kiçik 

bir detal sonradan ən mühüm mə-
lumatlardan birinə çevrilə bilər. 
Hadisə yerində tapılan hər əşya, 
kağız parçası və ya digər predmet 
bu baxımdan əhəmiyyət daşıyır. 
Bunun real nümunələrindən biri  
1990-cı ildə ABŞ-nin Pensilvaniya 
ştatının Lankaster şəhərində baş 
verən qətl hadisəsidir.

Həmin vaxt şəhərin mərkəzində bir 
kişi qətlə yetirilmiş vəziyyətdə aşkar 
edilir. Hadisə yerində araşdırma apa-
ran polis əməkdaşlarının qarşısında ilk 
növbədə qurbanın şəxsiyyətinin müəy-
yənləşdirilməsi məsələsi dayanırdı. 
Onun üzərində şəxsiyyətini müəyyən 
etməyə imkan verən sənəd yox idi. 
Hadisənin araşdırılmasını aparan de-
tektivlərdən biri Cozef Hokli idi.

İlkin baxış zamanı hadisə yerində 
diqqəti cəlb edən çoxsaylı detallar 
arasında fərqli rəngdə kiçik bir kağız 
parçası da vardı. Kağız kanalizasiya 
barmaqlığının yanında asılı vəziyyət-
də idi. İlk baxışda adi kağız parçasına 

bənzəsə də, onun üzərindəki məlumat 
sonradan bütün araşdırmanın istiqamə-
tini dəyişdi. 

Detektiv Hokli kağız parçasının qur-
banın bir neçə gün əvvəl polisə etdiyi 
itkin əşya müraciəti ilə bağlı verilmiş 
sənəd olduğunu müəyyənləşdirir. Eh-
timal edilirdi ki, həmin kağız qurbanın 
pulqabısından düşərək hadisə yerinin 
yaxınlığına gəlib. Polis əməkdaşı dər-
hal həmin müraciətin qeydə alındığı 
bölmə ilə əlaqə saxlayır. Məlumatla-
rın yoxlanılması nəticəsində meyitin 
şəxsiyyəti müəyyən edilir. Bununla da 

istintaqın qarşısında artıq adsız qur-
ban deyil, konkret şəxs dayanırdı. Bu 
məlumat sonrakı araşdırmalar üçün 
mühüm başlanğıc nöqtəsinə çevrilir. 
İstintaq davam etdirildikcə Andre Ped-
ro Klark adlı şəxsin adı şübhəli kimi 
gündəmə gəlir. Polis onun qətl barə-
də danışdığına dair məlumat əldə edir. 
Bir neçə gün sonra Klark Filadelfiyada 
saxlanılır. Onun üzərində isə qurbana 
məxsus paltar və qol saatı aşkarlanır.

Beləliklə, hadisə yerində təsadüfi 
görünən kiçik bir kağız parçası əvvəl-
cə qurbanın kimliyinin müəyyənləşdi-

rilməsinə, daha sonra isə araşdırmanın 
konkret şəxs üzərində cəmləşməsinə 
imkan verir. Klark sonradan birin-
ci dərəcəli qətlə görə təqsirli bilinib 
məhkum edilir. Bu hadisə kriminal 
araşdırmalarda ən kiçik detalın belə 
diqqətlə qiymətləndirilməsinin əhə-
miyyətini göstərir. İlk baxışda heç bir 
dəyəri olmayan kağız parçası qurbanın 
kimliyini müəyyənləşdirən əsas məlu-
mat mənbəyinə çevrilmişdi.

Əslində, hadisə yerində tapılan 
əşyaların əhəmiyyəti yalnız onların 
özündə deyil. Onların harada, hansı 
vəziyyətdə və digər materiallarla hansı 
əlaqədə aşkar edilməsi də mühüm in-
formasiya verə bilər. Buna görə krimi-
nalistlər hadisə yerinin qorunmasına, 
əşyaların yerləşmə vəziyyətinin qeydə 
alınmasına və hər bir detalın diqqət-
lə araşdırılmasına xüsusi əhəmiyyət 
verirlər.

Bu hadisədə də məhz belə bir yanaş-
ma nəticə verdi. Kiçik bir sənəd parça-
sı əvvəlcə naməlum şəxsin kimliyini 
müəyyənləşdirməyə, daha sonra isə 
qətlin araşdırılmasında yeni istiqamət 
açmağa imkan verdi. 

Qanunsuz odlu silah və 
narkotik vasitələrin dövriy-
yəsinə qarşı mübarizə çərçi-
vəsində keçirilən “Orca XI” 
əməliyyatı genişmiqyaslı 
nəticələrlə yadda qalıb. “IN-
TERPOL”un koordinasiyası 
və dəstəyi ilə həyata keçirilən 
əməliyyat Latın Amerikası və 
Karib dənizi hövzəsinin 20 
ölkəsini əhatə edib. Altı həftə 
davam edən əməliyyat zamanı 
3 308 qanunsuz odlu silah və 
ümumilikdə 56 ton narkotik 
vasitə dövriyyədən çıxarılıb. 
Silah və narkotik vasitələrin 
qanunsuz saxlanılması və döv-
riyyəsi, eləcə də digər cinayət 
və hüquqpozmalarla əlaqədar 
8 701 nəfər saxlanılıb. Bun-
dan başqa, 200 minə yaxın 
patron, 256 025 ABŞ dolları 
məbləğində nağd pul və 210 
nəqliyyat vasitəsi aşkarlanaraq 
götürülüb. Araşdırmalar regi-
onda qanunsuz silah dövriy-
yəsinin digər ağır cinayət növ-
ləri ilə sıx bağlı olduğunu da 
göstərib. Mütəşəkkil cinayət-
kar qrupların silah və narkotik 
vasitələrlə yanaşı, insan alve-
ri, miqrant qaçaqmalçılığı və 
digər qanunsuz fəaliyyətlər 
üçün eyni marşrutlardan isti-
fadə etdikləri müəyyənləşdiri-
lib. Əməliyyatda iştirak edən 
10 ölkənin hüquq-mühafizə 
orqanları ümumilikdə 6,9 ton 
kokain, 9,3 ton kokain əsaslı 
pasta, 38,5 ton marixuana, 2 
ton metamfetamin, 11 kiloq-
ram ketamin və 659 403 koka 
bitkisi aşkar edərək götürüb. 
Əməliyyatın gedişində ay-
rı-ayrı ölkələrdə mütəşəkkil 
cinayətkar qrupların fəaliy-
yətinin qarşısının alınması is-
tiqamətində mühüm nəticələr 

əldə olunub. Kolumbiyada 
terrorçuluğun maliyyələşdiril-
məsi və silah alveri ilə bağlı 
aparılan araşdırma çərçivəsin-
də 22 nəfər saxlanılıb. Onlara 
silah, məhdud dövriyyəli sur-
sat və partlayıcı maddələrin 
istehsalı, qanunsuz dövriyyəsi 
və saxlanılması, eləcə də ter-
rorçuluğun maliyyələşdirilmə-
si ilə əlaqədar ittihamlar irəli 
sürülüb. Braziliyada narkotik 
vasitələrin qanunsuz dövriyyə-
si və odlu silahların qanunsuz 
saxlanılması ilə məşğul olan 
cinayətkar şəbəkənin fəaliy-
yəti dayandırılıb.

Çilidə aparılan genişmiq-
yaslı araşdırma nəticəsində 3 
nəfər saxlanılıb, 580 kiloqram 
narkotik vasitə və 9 tapança 
götürülüb. Həmçinin çirkli 
pulların yuyulması ilə əlaqə-
li olduğu bildirilən 11 bank 
hesabı dondurulub. “Orca 
XI” əməliyyatı qanunsuz si-
lah və narkotik vasitələrin 
sərhədlərarası dövriyyəsinə 
qarşı mübarizədə beynəlxalq 
əməkdaşlığın əhəmiyyətini bir 
daha ortaya qoyub. Müxtəlif 
ölkələrin hüquq-mühafizə 
orqanları arasında operativ 
məlumat mübadiləsi, birgə 
təhlil və əlaqələndirilmiş təd-
birlər cinayətkar şəbəkələrin 
fəaliyyətinin müəyyənləşdiril-
məsi və qarşısının alınmasında 
mühüm rol oynayıb.  

Daxili İşlər Nazirliyinin İdman Cəmiyyətinin yetirməsi, 
Azərbaycan millisinin üzvü Sübhan Mamedov Bolqarıstan 
Respublikasının paytaxtı Sofiyada keçirilən boks üzrə Avropa 
çempionatında uğurla çıxış edərək qızıl medal qazanıb.

50 kiloqram çəki dərəcəsində mübarizə aparan boksçumuz ilk 
görüşündə Albaniya təmsilçisini 5:0 hesabı ilə məğlub edərək 
1/4 finala yüksəlib. Bu mərhələdə Macarıstan idmançısı ilə 
qarşılaşıb və rəqibinə 3:2 hesabı ilə qalib gəlib.

Yarımfinalda Türkiyə təmsilçisi ilə üz-üzə gələn boksçumuz 
3:2 hesablı qələbə qazanaraq finala vəsiqə əldə edib. Həlledici 
qarşılaşmada isə Rusiya təmsilçisini rinqdən məğlub yola sa-
lan S.Mamedov görüşü 4:1 hesabı ilə öz xeyrinə başa vuraraq 
Avropa çempionu adını qazanıb.

Qeyd edək ki, sentyabrın 17-də start götürən və 9 gün davam 
edən yarışda 40 ölkədən 400-dən çox boksçu mübarizə aparıb.

Qaçaqmalçılıq 
şəbəkələrinə ağır zərbə

Sofiyada çempionluq sevinci

Çoxlu sayda silah və tonlarla narkotik 
vasitə dövriyyədən çıxarılıb

DİN İdman Cəmiyyətinin 
yetirməsi qızıl medal qazanıb

İnsan gündəlik həyatında saysız-hesabsız qərarlar verir. Bəzən bu 
qərarlar sadə görünür: tanımadığımız şəxsin göndərdiyi keçidə daxil 
olmaq, şəxsi məlumatı paylaşmaq, yad insanla ünsiyyət qurmaq, yol 
hərəkəti qaydalarına “bir dəfəlik” əməl etməmək və ya təhlükəli və-
ziyyəti ciddi qəbul etməmək.


